
Shivarya Shatakam

ஶிவார்யாஶதகம்

(* உபாதிச்ச²ந்த:³)
காசித்ஸோமா த⁴வளா க்ரு’தவிஷகவலா படீயஸீ தே³வீ ।
ஜடிலா ஶஶத⁴ரநிடிலா குஹிதகுடிலா நமஸ்யா மே ॥ 1॥
அஸ்து நிரஞ்ஜநமேகம் வஸ்து த்ரய்யா: ஶிரோபா⁴கே³ ।
அருணம் தருணீத⁴ரணம் விலஸத்கருணம் து ந: ஶ்ரேய: ॥ 2॥
நைக³மபடலீரூட⁴ம் மநஸி நிரூட⁴ம் ஜக³த்த்ரய்யா: ।
ஹிமகி³ரிரத்நஸமூட⁴ம் ஸ்மரதி ந ம்ரு’ட⁴ம் குதஶ்சேத:? ॥ 3॥
அயி! । மாமநாத²மல்பம் கருணாஜல்பம் ப்ரபோ⁴! பாஹி ।
ஜஹி வா விருதா³கல்பம் கல்பம் கல்பம் யமாத⁴ரஸே ॥ 4॥
விஷயவிஷாஶநமத்தம் விஷயிஷு யத்தம் ஸ்மராராதே ! ।
ஸ்மர மாம் முஹுரநிமித்தம் யதி³ தவ சித்தம் க்ரு’பாயோநி: ॥ 5॥
கிம் ந ச்சி²ந்நம் ஶம்போ⁴ ! । யதி³ ப⁴வத³ம்போ⁴ விவ்ரு’த்³தோ⁴ऽஸௌ ।
பரமிஹ ப⁴வஹரமபரம் வித்³மோ ந பரம்பராஜாலே ॥ 6॥
விஷபீயூஷநிகேதந! । த்⁴ரு’தவிஷகேதந ! ப⁴வாராதே !

சேதிதவிஷ்டபசேதந! கருணாவேதநமித³ம் குரு மே ॥ 7॥
வ்யாலாகலிதஜடாலாதி³ஹ விது⁴பா⁴லாம் த³த³க்ஷிணே பா³லாத் ।
ந ஹி ரே ! கண்டே² காலாத்கலிதகபாலாத்பரம் கிஞ்சித் ॥ 8॥
காசித்கத³நிதமத³நா சித்ஸுக²ஸத³நா தநூ கௌ³ரீ
கௌ³ரீசும்பி³தவத³நா சந்தி³ரரத³நா நமஸ்யா மே ॥ 9॥
காசிசிதி³ஹ ஸதா³ரா தா³ஹிததா³ரா மமேதா³நீம் ।
கருணாபாராவாரா ஜக³தா³காரா புர: பஶ்சாத் ॥ 10॥
கபில: காலீஶாலீ வீடபபாலீ ஜக³ஜ்ஜீவ: ।
ஹரிஹரமஸ்தகமாலீ மநஸி கபாலீ ஸதா³ த்⁴யேய: ॥ 11॥

ஶிவார்யாஶதகம்

ஐராவணேந்து³வர்ணா ஶோபி⁴தகர்ணா ப²ணீந்த்³ராப்⁴யாம் ।
வாமே விலஸத³பர்ணா ஶிவமிதிவர்ணா தநுர்த்⁴யேயா ॥ 12॥
ந வயம் வேத³விதி⁴ஜ்ஞா ந ச க்ரு’தயஜ்ஞா: க்ரு’தஜ்ஞா வா ।
கிம் ஸ்வாஶாபடலம் படமகபடமீஶம் ப்ரபஶ்யாம: ॥ 13॥
விஷ்வகருணாவேஷா த³த்தாஶேஷா ஸ்வப⁴க்தேப்⁴ய: ।
ஶேஷாகல்பவிஶேஷா ஜக³த: ஶேஷா தநு: பாயாத் ॥ 14॥
ஶமந: ஶ்ரேணீஶமநீ ஶமத³மக³மநீயமாஹாத்ம்யா ।
பூ⁴தி: காபி ச ரமணீ ஸ்வீக்ரு’தரமணீ முதே³ ந:ஸ்யாத் ॥ 15॥
நிரயத்ராஸநிஹந்த்ரீ பு³த்³தி⁴நியந்த்ரீ முமுக்ஷூணாம் ।
கலிதகலாமயதந்த்ரீ கி³ரிஜாரந்த்ரீ தநுர்த்⁴யேயா ॥ 16॥
பா³லகலாத⁴ரசூலா ஸுஹ்ரு’த³நுகூலா ஜக³ஜ்ஜநநீ ।
த்⁴யோதசர்மது³கூலா த்⁴ரு’தத்ரிஶூலா தநுர்ஜயதி ॥ 17॥
அலஸம் ஜட³மதிசபலம் கிதவம் தூ⁴ர்தம் ஶட²ம் ஹ்ரு’ஷ்டம் ।
விஷமிவ விஷயிணமபி மாபி⁴தே⁴ஹி த்ரிபுராந்தக!ஸ்வபதோ:³ ॥ 18॥
பு⁴ஜகா³ந்கர்தும் பு⁴ஜகா³நநலம் நிடிலே விஷம் கண்டே² ।
நைவ விவேகஸ்தேऽபூ⁴த³ர்தும் பத³யோ:க்ஷமாமேவ ॥ 19॥
த்வத்தோ மாதுஸ்தாதாதி³ஹ நோ தா⁴தா புராராதே ! ।
நாபி ச ப⁴வத: பாதாத³பர: பாதாஸ்தி கிம் குர்ம: ॥ 20॥
வேதா³வேதி³தஶோதா:⁴ ப்ரத்யக்³யோதா: ⁴ ஶ‍்ரு’ணுத்⁴வம் மே ।
அர்தா⁴ங்கா³ஹிததா³ரம் பரமோதா³ரம் மஹ: ஶ்ரேய: ॥ 21॥
தர்காது³த³ர்கபா⁴ஜாம் கர்கஶவாசாம் ப்ரபஞ்சோऽயம் ।
யச்ச்²ரீகண்டே² தேஜஸி ஸத்யபி ஸித்³தா⁴ந்தமிச்ச²ந்த: ॥ 22॥
ஸங்க்²யா ஸங்க்²யாஹீநம் ஸங்க்²யாவந்தோ ப்³ருவந்து ஸங்க்²யேம் ।
பஶ்யந்த்வத²வா வல்லயாம் வல்ல்யாம் பி⁴ல்லீசரம் கஞ்சித் ॥ 23॥
தாவத்³த⁴ர்மோऽத⁴ர்மஸ்தாவத்கர்மாப்யகர்மைவ ।
யாவத்ரிகு³ணவிலாஸீ நிக³மநிவாஸீ நுதோ நேஶ: ॥ 24॥
யதி³த³ம் நிக³மவிசாரே ஸ்ம்ரு’திஸம்ஸாரேऽபி யதா²வத் ।
ததி³த³ம் நிகி²லாதா⁴ரம் ஸாரம் கைலாஸகுஞ்ஜேஷு ॥ 25॥

ஶிவார்யாஶதகம்

விஷத⁴ரவிஷயவிஷாத³ம் மாமவிஷாத³ம் த⁴ர:ஸ்வபதோ:³ ।
நோ சேத்ரிபு⁴வநரக்ஷணவிருத³ம் ப⁴வதோऽத்³ய பா⁴ராய ॥ 26॥
காசிச்சித்தகுடீரே சித்படபேடீக³தா மூர்தி: ।
உத்³ப⁴டதடிநீமுகுடா க⁴டதோ ரடத:ஸ்பு²டம் மேऽஸ்தி ॥ 27॥
காசிச்சித்தசமத்க்ரு’திருக்³ரா ஸோமாஸிதா காலீ ।
ஸ்த்ரீபும்ஸ்தநுரப்யேகா சிந்த்யவிவேகா முதே³ நஸ்தாத் ॥ 28॥
ந ஹி ரே! । காசந சிந்தா த்ரிஜக³சிந்தாமணி: ஶம்பு:⁴ ।
அந்த: பரித: புரத:ஸ்பு²ரதி ப்ரேம்ணா ஸமாக்ரு’த: ॥ 29॥
மந்த்ரை: கிம் கிம் தந்த்ரைரபி கிம் வேதா³ந்தஸித்³தா⁴ந்தை: ।
யாவத்தத்த்வகு³ரூணாம் கு³ருரயமாஶோ ந ஸர்வஸ்வம் ॥ 30॥
மாஸ்து மமாக³மபோ³தோ⁴ மாஸ்து ச ஶோதோ⁴ऽபி ஸர்வத்ர ।
அஸ்து ஶ்ருதிஷு யதே³கம் வஸ்து ஸ்வாந்தே ம்ரு’டா³ந்யேவ ॥ 31॥
ஸ்மரஹர புரஹர ப⁴வ ஹர ஶிவ ம்ரு’ட³ கி³ரிஶேதி அல்பதாமக்³ரே ।
ப்⁴ரு’த்யாயதே ஸுரேஜ்ய: காலோ பா³லாயதே ஸத்³ய: ॥ 32॥
நாஹம் விபே⁴மி காலாந்நோ ப⁴வஜாலாத³பி ப்⁴ரஷ்ட: ।
தீ³நாநாத²த்ராதரி பாதரி ஶிரஸி ஸ்தி²தே ஸ்தா²ணௌ ॥ 33॥
ஶிவத:³ ஶம்பு:⁴ ஶங்கர ஈஶ்வர ஏவாஸி ஸர்வேஷு ।
வாமேஷு பா³மதே³வோ தே³வ ! த்வம் மத்க்ரு’தே ஸ்தா²ணு: ॥ 34॥
ஸந்ததமாத்³ரிநிவாஸாத்கடோ²ரநாம்நாவநௌ நீத: ।
அபி காகோலஹரத்வாத்கருணாக்ரு’பார ஏவாஸி ॥ 35॥
த³க்³தே⁴ தி³வித்³வ்ரு’ந்தே³ பரித: ப்லுஷ்டேऽபி கோ³விந்தே³ ।
ப்³ரஹ்மாண்ட³மண்ட³பேऽஸ்மிந்க்ஷுப்³தே⁴ 6வேடா³ஶ ஏவ த்வம் ॥ 36॥
பயஸா ப்லாவிதஸத்யே க்லு’ப்த வைகுண்ட²ஆகண்டே ।
ஸ்மாரிதவிஷ்டபவ்ரு’த்த த⁴ர்தா த்வம் ஸ்வேவ க³ங்கா³யா: ॥ 37॥
வ்ரு’ந்தா³யாமபி விஷ்ணும் தத்³வத்பரமேஷ்டி²நம் ச கந்யாயாம் ।
யுங்க்த்வாப்யதோ ஜிகீ³ஷு:ஸ்மர்தவ்யாத்மா ஸ்மரஸ்த்வத்த: ॥ 38॥
க³ர்வாத³க²ர்வகர்தா த்வஹமிதி பா⁴வாத்³ரு’தோ போ³த: ⁴ ।

த்வாமபி ஸவிதே⁴ விமநம்ஶ்சி²ந்ந: காபாலபூ⁴ஷாயை ॥ 39॥
கேசித்³வத³ந்தி கு³ணிநம் நிர்கு³ணமேகேऽபி வித்³வாம்ஸ: ।
நிர்ணேதுமேவ த⁴த்ஸே த்ரிகு³ணீம் முண்டா³வலிம் நித்ய: ॥ 40॥
நித்யாநித்யவிவேகே நித்யஸ்த்வத்தோऽஸ்தி நைவாந்ய: ।
நிகி²லம் த்வமேவ த³க்³தா⁴ த⁴த்ஸே ப⁴ஸ்மாங்க³ராகா³ய ॥ 41॥
ப⁴ஸ்மாஸுரோऽபி கஶ்சித்³த⁴ஸ்மரஶக்தி: புரா ப⁴க்த: ।
விஸ்ம்ரு’தஶைவசபேட: கபடீ ப⁴ஸ்மைவ ஸஞ்ஜாத: ॥ 42॥
க்²யாதஸ்த்வமேவ தே³வஸ்த்வமேவ நிகி²லே மஹாதே³வ: ।
ருத்³ராத³ந்யாபா⁴வே ஸ நாஸ்மி விஷ்ணுர்ந வா தா⁴தா ॥ 43॥
தா⁴துஸ்த்வமேவ தா⁴தா பாதா விஷ்ணோஶ்ச விஷ்ணுத்வாத ।
அபி ச ஹரஸ்ய ஹரஸ்த்வம் நாதஸ்த்ராத: பரா காஷ்டா ॥ 44॥
காஷ்டா²வாஸோ வாஸோ யஸ்ய த்ரைலோக்யத்⁴ரு’லீஷு ।
யுக்தம் நிகி²லே த³க்³தே⁴ ஶேஷாவாஸஶ்ச வாஸாய ॥ 45॥
வாஸோ யஸ்ய ஹ்ரு’த³ப்³ஜே பா⁴ஸ:ஸர்வேஷு பூ⁴தேஷு ।
ஹாஸ: காலோ ந்ரு’த்யாத்³தா³ஸஸ்தஸ்யாஹமேகஸ்ய ॥ 46॥
ஏகஸ்ய த்³வே நியமாத்கஶ்சித்³வைபஶ்சிதோऽஸ்ஸ்வர்த:² ।
ஜாநேऽஹம் து யத³ங்கே³ கி³ரிஜாக³ங்கே³ தமேவைகம் ॥ 47॥
ஏகோ ருத்³ர: ப்ரத²மா ஸர்வோ ருத்³ர: பரா ப்³ரு’தே ।
பரம்ரு’க்³யஜுஷோக்தீநாம் ஸித்³த:⁴ ஸித்³தா⁴ந்த ஏவைக: ॥ 48॥
ஏகோऽஹம் து ப³ஹு ஸ்யாமநயா வாசைவ ஸா ஸித்³தி:⁴ ।
தஸ்மாத்ஸித்³தி⁴நிதா³நம் ருத்³ரம் ஜாநந்து ப⁴த்³ராய ॥ 49॥
ப⁴த்³ராய ராஜமுத்³ரா வேதோ³ ப்³ரூதே ஶிவ: ஶிவத:³ ।
நாத: புமர்த²ஸித்³தி: ⁴ காசித்கஶ்சிந்ந ஸித்³தா⁴ந்த: ॥ 50॥
ஸித்³தா⁴ந்தாத³ரதூ³ரம் தூ³ரத்வாந்நாம பீயூஷாத் ।
பீயூஷாம்ஶுகலாத⁴ரத⁴ர மாம் சாநாத²நாத²த்வாத் ॥ 51॥
நாத²! । த்வாமநுயாதஸ்யாத:⁴பாத: கத²ம் மே ஸ்யாத் ।
ஸ்யாத³த²தை³வநியோகா³த்³யோகா³ப⁴க்த்யாத²முக்த்யா ச ॥ 52॥

முக்த்யாலமஸ்து ப⁴க்திப்ரஸாத³லப்⁴யோ மமாஸ்த்விஷ்ட: ।
ப்³ரஹ்மாண்ட³வ்ரஜபீ³ஜ:கைலாஸாத்³ரித்³ரும: கஶ்சித் ॥ 53॥
கஶ்சித்³கி³ரிஜாவல்லீவாதோ லலிதோ ஜக³த்பர்ணை: ।
ஸ்வாந்தாலவாலவாஸீ ஸ்ம்ரு’த்யா ப²லிதோ ப⁴வேத்ஸத்³ய: ॥ 54॥
ஸத்³ய: பாபவிநாஶ:ஸத்³யஸ்த்ரைதாபிகீ ஶாந்தி: ।
ஸத்³ய:ஸகலஸுகா²நாம் ஸித்³தி⁴ர்ப⁴விதா ஶிவஸ்மரணாத் ॥ 55॥
ஸ்மரணாதே³வ ஹி தே³வா மரணாந்முக்தா:ஸுக²ம் சேரு: ।
ஸ்மரணாதே³வ முநீஶா: ஶம்போ: ⁴ காருண்யபாத்ராணி ॥ 56॥
பாத்ராணி தாநி மந்யே ஹிமகி³ரிகந்யேஶபூர்ணாநி ।
ஶேஷாணி க²ர்பராணி ப்ராயோ விண்மூத்ரதி³க்³தா⁴நி ॥ 57॥
தி³க்³தா⁴நி பா⁴ந்தி யேஷாம் ப⁴ஸிதைர்பா⁴லாநி பா⁴க்³யேந ।
த⁴ந்யாஸ்த ஏவ வந்யா நாந்யாந்மந்யாமஹே நூநம் ॥ 58॥
நூநம் விபூ⁴திகவசா: ஶிவம்ரு’ட³ருத்³ரேதி தி³வ்யாஸ்த்ரா: ।
த்ரிஷு லோகேஷு ஜயந்த:ஸந்ததமந்த: க்ரு’பாவந்த: ॥ 59॥
க்ரு’பயா தேந விமுக்தா ஜீவந்முக்தாஸ்த ஏவைதே ।
யேஷாமந்த:கரணே ஜக³தா³வரணேஶ்வர: ஶம்பு: ⁴ ॥ 60॥
ஶம்பு⁴ர்முக்திலதாயா மண்ட³ப ஏவாஸ்தி நிஶ்சிதம் ப²லவாந் ।
யஸ்தாமிச்ச²தி கஶ்சித்ஸுததம் மநஸா ஶ்ரயேத்ஸ்வஸ்த:² ॥ 61॥
ஸ்வஸ்த²ஸ்ததே³வ ப⁴விதா ப⁴விதா ஸித்³தி⁴ஸ்ததா³ காசித் ।
ஸுரநரப²ணிநாமவிதா த்ரிஜக³த்ஸவிதா ஸதா³ த்⁴யாத: ॥ 62॥
த்⁴யாத: ஶுத்³த⁴மநோபி:⁴ க்²யாத: ஶ்ரௌதார்த²விஸ்தாரை: ।
ஜ்ஞாத: பரமகு³ருப்⁴யோऽஸ்யாத: ஶம்போ⁴ரஹம் ப்⁴ரு’த்ய: ॥ 63॥
ப்⁴ரு’த்ய: க்ரு’தாதிக்ரு’த்ய: ஶம்போ⁴ரேவாஸ்தி நாந்யஸ்ய ।
குபிதே கதா³ப்யக³ஸ்த்யே ஸிந்து⁴ர்பி³தூ³பமோ ஜாத: ॥ 64॥
ஜாதோ த³ஶாவதாரீ ப்⁴ரு’கு³ணா ஶப்தோऽபி கோ³விந்த:³ ।
கோ³விந்தோ³ऽபி யதீ³யோ மது⁴ஹா முரஹாத²லக்ஷ்மீஶ: ॥ 65॥
லக்ஷ்மீஶ்வரோऽத² சக்ரீ க²க³பதிரபி யோ ஜக³த்ராதா ।
வரதே³ கௌ³ரீரமணே விஷ்ணுதை³த்யாந்தகோ ஜாத: ॥ 66॥

ஜாதோ மரத்யவஶ்யம் ம்ரு’த்யோர்ஜாயேத வா நிரயீ ।
ப்ராப்தே காயநிகாயே ஶிவமேவாலம்ப³ ரே சேத:! ॥ 67॥
சேதஸ்தவைவ பா⁴க்³யாஞ்சக்ஷு:ஶ்ரோத்ராஸ்யமுக்²யாநி ।
ஸந்தீந்த்³ரியாணி யாவத்தாவத்ஸம்பா⁴வயேஶாநம் ॥ 68॥
ஈஶாநமேவ ஶரணம் வ்ரஜதோ மரணம் து மோக்ஷாய ।
நோ சேந்மாயாவரணம் வ ஶிவாசரணம் விநா நஶ்யேத் ? ॥ 69॥
நஶ்யேத்பாபகலாப: ஶிவ ஶிவ ஜப்தே க்வ ஸந்தாப: ?
ஸ்யாத³த² கோऽபி து³ராப:ஸுமேருசாப: புர: பஶ்சாத் ॥ 70॥
பஶ்சாத்தாபநிமித்தம் ப்³ரூமஶ்சிதம் ப்ரதி க்ஷோபா⁴த் ।
ஸ்மர ரே! ஶிவேதி வித்தம் பி⁴த்த்வா பி⁴த்தம் து விஷயாணாம் ॥ 71॥
விஷயாணாமபி சிந்தா கா தவ சிந்தா ।
ஶிவ ஶிவ ஶிவேதி ஜதே ஶிவ ஏவம் த்வம் ந ஸந்தே³ஹ: ॥ 72॥
ஸந்தே³ஹோऽபி ந கஶ்சித்ஸர்யோ ருத்³ர: ஶ்ருதிர்பூ³தே ।
தஸ்மாத்³பா⁴வநயாஹம் ப³த்³தோ⁴ முக்தோऽஹமித்யுக்தி: ॥ 73॥
உக்திஸ்தாவத்³த்³விவிதா⁴ வித்³யாऽவித்³யாத்மிகா ப⁴வதி ।
விதா⁴ ஶிவபத³ப²லதா³ऽவித்³யா ஸம்ஸாரபோ⁴கா³ய ॥ 74॥
போ⁴கா³யாபி ஶ்சேத்³த்⁴யாதோ த³த்³யாத்ஸ ஸத்³போ⁴கா³ந் ।
விஷயப்ரேமஜபோ⁴கோ³ பு⁴க்தோ ப⁴வதைவ ரோகா³ய ॥ 75॥
ரோகா³யௌஷத⁴மகம் த்³ரு’ஷ்ட்வா நைகம் வதா³ம்யேதத் ।
ஏகா புண்யத ரங்கா³ க³ங்கா³ க³ங்கா³த⁴ரோऽப்யேக: ॥ 76॥
ஏகோ வஸ்துவிவேகோ தா⁴த்ராமேகோபநிஷது³க்த: ।
ஶிவமிதி ஸ பரிச்சே²கோ ந சேதி பே⁴கோபமோ ப்³ரூதே ॥ 77॥
ப்³ரூதே யஸ்து கதா³சிச்சி²வேதி நாமாக்ஷரத்³விதயம் ।
தஸ்ய ததே³வ ப⁴வாஹே முக்திர்பு⁴க்திஶ்ச முக்திஶ்ச ॥ 78॥
முக்தி: ஶமத³மஸித்³தா⁴ யஸ்யா:ஸித்³தா⁴ அபி ப்⁴ரஷ்டா: ।
ப்⁴ரஷ்டா அபி ஶிவப⁴க்த்யா ஸ்ரஷ்டாரஸ்தே து ஶாஸ்த்ராணாம் ॥ 79॥
ஶாஸ்த்ராணி ஸந்து தூ³ரம் தூ³ரம் மந்த்ராஶ்ச தந்த்ராணி ।

நேதீ³யஸீஹ சேதஸி நித்யாநந்தே³ ஜக³த்கந்தே³ ॥ 80॥
கந்த³ம் சி²நத்தி ஜநுஷாம் பி⁴நத்தி பே⁴த³ப்⁴ரமம் ஸத்³ய: ।
யச்ச²தி ரூபமரூபம் சித்தமசிந்தாமணே: ஶம்போ: ⁴ ॥ 81॥
ஶம்போ⁴ர்த்⁴யாநமமந்த³ம் ஜ்ஞாநாநந்த³ம் நயத்யுச்சை: ।
அஶ்ரமமபி தந்மந்தா³ஸ்த்யஜந்தி பாபே ச யுஞ்ஜந்தி ॥ 82॥
யுஞ்ஜந்தி யோக³மபரே போ⁴க³ம் பு⁴ஞ்ஜந்தி சைவாந்யே ।
அஸ்மாகமப்யப⁴ங்கா³ த்ரு’ப்திக³ங்கா³த⁴ர: கஶ்சித் ॥ 83॥
கஶ்சிச்சித³ம்பு³மாலீ ஜடிலோ வ்யாலீந்ஸத்³வ்யால: ।
ஶூலீ ப்³ரஹ்மகபாலீ விபூ⁴திஶாலீ ஸ ந: பாயாத் ॥ 84॥
பாயாத³பாயஹந்தா புங்க³வக³ந்தா புராராதி: ।
முநிஜநமாநஸரந்தா மாநஸஸந்தாபதா³வாக்³நி: ॥ 85॥
தா³வாக்³நேரப்யதி⁴க:ஸம்ப⁴வமரணோத்³ப⁴வோ வ்யாதி: ⁴ ।
ஶாந்திஸ்ததை³வ ப⁴விதா ப⁴விதா ப⁴ர்க³ஶ்ச வைத்³யஶ்சேத் ॥ 86॥
சேத³த்³ய நீலகண்ட²ம் ப⁴வக³ஜகண்டீ²ரவம் ஸ்மரஸி ।
தர்ஹி த்வமேவ ஜந்தோ! ப³ஹுவித⁴மந்தோ ஸுகீ² ப⁴விதா ॥ 87॥
ப⁴விதா ததை³வ ஸர்வம் ஶ‍்ரு’ணு க³தக³ர்வம் கிமப்யந்த: ।
ஜபத:ஸர்வத³ஶர்வம் து:³க²மஸர்வம் ஸுகா²ய ஸ்யாத் ॥ 88॥
ஸ்யாதி³ஹ கோऽபி ந பாதா பாதகபாதாத³ஹம் ஜாநே ।
தை³வாத்³கி³ரிஜாஜாநேரபர: ஶபதோ²ऽஸ்தி தத்பத³யோ: ॥ 89॥
பத³யோரத⁴ரீபூ⁴தே விது⁴ரீபூ⁴தோऽஸி சேந்நாத²! ।
க: கடு மது⁴ரீகுருதே த்வத்தோऽப்யந்தரது⁴ரீணஸ்த்வம் ॥ 90॥
த்வம் மே மாதா தாதஸ்ராதா ப்⁴ராதா கு³ருர்தே³வ: ।
த்வம் மே ஜீவஸ்த்வத்த: பரமம் பரமம் ந மே கிஞ்சித் ॥ 91॥
கிஞ்சித்காசித்கஶ்சித்ரிதயம் தாவத்³ப⁴வத்யர்வாக் ।
ஶிவலிங்கா³தே³கஸ்மாத்ஸ்பு²ரந்தி ஸர்வாணி லிங்கா³நி ॥ 92॥
லிங்கா³நி பூர்வதே³வைர்தே³வ:ஸர்வேஷு லோகேஷு ।
நத்வா ஹரிஹரமுக்²யைர்லப்³தா⁴நீஷ்டாநி நிஷ்டா²த: ॥ 93॥

நிஷ்டா² விமலஜ்ஞாநம் நிஷ்டா² ப⁴க்திஶ்ச வைராக்³யம் ।
நிஷ்டைவ ஸம்ஶயாநாம் ஹந்த்ரீ நிஷ்டா ஶிவம் த³த்தே ॥ 94॥
த³த்தே பா⁴விதமந்தர்த⁴த்தே த்வீயேஷு க்ரு’த்யேஷு ।
நித்யைவ நித்யமீஶோ யஸ்தம் மத்யா ஶ்ரயேத³ந்த: ॥ 95॥
அந்த: ஶுக²மநோபி: ⁴ ஸந்த: பஶ்யந்தி யத்தேஜ: ।
கௌ³ரம் ததே³வ கௌ³ரீலம்படமபடம் ப்ரபஶ்யாம: ॥ 96॥
பஶ்யந்தஸ்த்வாமீஶம் கே பரமீஶம் ப்ரபஶ்யந்தி ।
அப⁴ஜந்தோऽபி ப⁴ஜந்தம் கே பரமம் தம் ந பஶ்யந்தி ॥ 97॥
பஶ்யந்தி ஶாஶ்வதம் தே பத³மிஹ ஶம்போ:⁴ பதே³லக்³நா: ।
அபரே பததி ஸத்³ய: பரித: க்லிஶ்யந்தி வா ப⁴க்³நா: ॥ 98॥
ப⁴க்³நாஸ்த ஏவம் லோகே த ஏவ ஶோகே நிமஜ்ஜந்தி ।
யைரதி⁴வாணி ப⁴வாநீபதிரிஹ நாநீயதே யத்நாத் ॥ 99॥
மோதா³த³ந்தர்கோ³தா⁴த⁴ரமக்⁴நதோ தா³பதுத்யை யே (?)

த³த⁴தி விஷயாபநோதா³நபஹஸ்தோ தா³ரபா⁴ஸஸ்தே ॥ 100॥
பா⁴ஸந்த ஏவ வாஸா யேஷாம் வாஸாய விக்³வாஸா: ।
தேऽபி ஸுகோ²ல்லாஸா வை ஶைவா ஶைவஸ்ய தே³வதாகாரா: ॥ 101॥
(அநுஷ்டுப்ச²ந்த:³)
இத³மார்யாபதேரார்யாஶதமார்யா: பட²ந்தி யே ।
தே து ஶைவாக³மாசார்யா நாத்ர கார்யா விசாரணா ॥ 102॥
இத்யாகூதமயூரேஶஶைவேநாऽऽஶைவஶாஸநாத் ।
உபகீ³த்யைவ கீ³தாநாம் கா³தா வீஶ: ப்ரஸீத³து ॥ 103॥
இதி ஶ்ரீராமநந்த³நமயூரேஶ்வரக்ரு’தம் ஶிவார்யாஶதகம் ஸம்பூர்ணம் ।
டிப்பணி
* அஸ்ய ஶதகஸ்யைதத்கவிக்ரு’தத்வே ஸம்ஶதே நஶ்சத: । நாஸ்ய நாமாபி
கவிலிகி²தஸ்வக்ரு’தக்³ரந்தா²வல்யாமுபலப்⁴யதே । ந ச காபி மாத்ரு’கா ।
காவ்யஸங்க்³ரஹகாரைஸ்துஶதகமேதத்³யதா²முத்³ரிதம் ததை²வாஸ்மாபி⁴ர்முத்³யதே
। ஸந்தி க²ல்வத்ர ப³ஹவ ஏவாஶுத்³த⁴ய: । அபேக்ஷ்யந்தே ச கசித்கதிபயே
வர்ணா: । யத்³யப்யந்தே “இத³மார்யாபதேரார்யாஶதம்” இத்யாதி³ லிக்²யதே ததா²பி

தத்பரலிகி²தம் ஸ்யாதி³த்யஸ்தி நோ விஶ்வாஸ: । தாத்³ரு’ஶஸ்யோல்லேக²ஸ்ய
குத்ராப்யேதத்கவிகாவ்யேऽத³ர்ஶநாத் ।

